
1 Akhristu a munyengu ya akutumika apha-
razganga uthenga wamampha ku ŵanthu a mi-
dawuku ndi visopa vakupambanapambana.
(

ˆ
Wakol. 1:23) Chinanga kuti wosi apharazga-

nga uthenga wa Ufumu waku Chiuta, kwe-
ni asinthanga nthowa zakupharazgiya mwaku-
yanana ndi ŵanthu wo akambiskananga nawu.
Mwakuyeruzgiyapu, pakupharazga kwa Ayuda
wo atumbikanga ukongwa Malemba, Petro wa-

1. Kumbi tingachita wuli kuti tiyanani ndi Akhristu a
munyengu ya akutumika pakupharazga?

ngwamba ndi kugwiriskiya nchitu mazu nga
mchimi Yoeli. (Mac. 2:14-17) Wonani so ntho-
wa yo Paulo wangugwiriskiya nchitu pakuka-
mbiskana ndi Agiriki pa lemba la Machitidu 17:
22-31. Mazuŵa nganu ŵanthu wo titiŵaphara-
zgiya awona kuti Malemba ngakuzirwa ndipu
tikhoza kukambiskana nawu mwakugwiriski-
ya nchitu Bayibolo. Kweni tikhumbika kuchita
mwazeru pakukambiskana ndi ŵanthu wo ale-
ka kwanja Bayibolo, wo alivi chisopa pamwenga
wo mbakhristu cha.

2 Mugaŵiyengi Mabuku Mwakwenere:
Mabuku ngakugaŵiya chaka chinu cha uteŵeti
ngasinthikengi myezi yiŵi yeyosi ndipu tigwi-
riskiyengi nchitu ukongwa magazini, timape-
pala ndi timabuku. Asani ŵanthu a m’chigaŵa
chidu atanja Bayibolo cha, titenere kwesesa ku-
kambiskana nawu nkhani zo angayanja. China-
nga kuti tileki kuŵerenga Bayibolo pa ulendu
wakwamba, asani munthu walongo kuti ngwa-
kunweka, titenere kuweriyaku kuti tikamuwo-
vyi kuti wagomezgengi Mlengi ndi Mazu nga-
ki. Kweni asani tipharazgiya ŵanthu wo atanja
Bayibolo, tikhoza kugwiriskiya nchitu mabuku
ndi kukambiskana nawu munthowa yakuti ti-
kawe so. Nyengu yeyosi tikhoza kugaŵiya buku
la Bayibolo Lisambizanji pamwenga timabuku
takuti Vwiyani Chiuta kweniso Vwiyani Chiu-
ta Kuti Muje ndi Umoyu Wamuyaya, chinanga
kuti mabuku ngakugaŵiya mwezi wo nganya-
ki. Chilatu chidu nchakuti tikambiskanengi ndi
ŵanthu mu nthowa yo yingaŵawovya kuti aya-
mbi kwanja Yehova.

3 Tipuwani Dongu: Mtima wa munthu uya-
nana ŵaka ndi dongu. (Luka 8:15) Dongu li-
nyaki likhumbika kulitipuwa umampha kuti
mbewu za uneneska zibuki misisi ndi kume.
Apharazgi akwambiriya angupanda mbewu
zauneneska mu dongu la mitundu yakupamba-
napambana ndipu ivi vinguŵachitiska kuti
akhorwi ndi kukondwa. (Mac. 13:48, 52) Nasiso
tikhoza kukondwa asani tipharazga mu nthowa
yakwenere.

2. Kumbi tingagwiriskiya wuli nchitu mabuku kuti ti-
wovyi ŵanthu wo atanja Bayibolo kweniso wo aleka
kuliyanja?
3. Kumbi mitima ya ŵanthu a m’chigaŵa chidu yiya-
nana uli ndi dongu?

Gwiriskiyani Nchitu
Nthowa yo Yingawovya

SABATA YAKWAMBIYA SEPTEMBER 10
Sumu 104 ndi Rombu

Q Sambiru la Bayibolo la Mpingu:
bt-CN mutu 12 ndimi 1-8 ndi bokosi pa peji 96
(Mamin. 30)

Q Sukulu ya Uteŵeti Waku Chiuta:
Kuŵerenga Bayibolo: Ezekiele 42-45 (Ma-
min. 10)
Na. 1: Ezekiele 43:13-27 (Mamin. 4 pamwenga
kusikiya pasi)
Na. 2: Nchifukwa Wuli Zina Lakuti Yehova Li-
gwiriskikiya Nchitu m’Bayibolo la New World
Translation m’Malemba nga Chigiriki?—rs-CN
peji 329 ndimi 1-3 (Mamin. 5)
Na. 3: Kumbi Tingachita Wuli Kuti Mzimu
Utuŵa Utiwovyengi? (Mamin. 5)

Q Unganu wa Uteŵeti:
Sumu 60
Mamin. 10: Kusambira Bayibolo Pakutija Kuto-
vya Kuti Tije Ateŵeti Akukho. Nkhani yakukambi-
skana yakutuliya mu buku la Sukulu ya Utumiki
peji 27-32.
Mamin. 10: Palivi Chidya Cho Chapangikiya
Paku Iwi Chikachitanga Kanthu. (Yes. 54:17)
Nkhani yakukambiskana yakutuliya mu Nsanja ya
Olonda ya January 15, 2010, peji 10-11, ndimi 13-
15. Pemphani akuvwisiya kuti akonkhoski mo
Yehova waŵawovye mu nyengu ya mayeseru.ˆ
Werengani Yes. 59:1.
Mamin. 10: “Gwiriskiyani Nchitu Nthowa yo
Yingawovya.” Nkhani ya mafumbu ndi kwamuka.
Sumu 44 ndi Rombu

SABATA YAKWAMBIYA SEPTEMBER 17
Sumu 131 ndi Rombu

Q Sambiru la Bayibolo la Mpingu:
bt-CN mutu 12 ndimi 9-13 ndi bokosi
pa peji 97 (Mamin. 30)

Q Sukulu ya Uteŵeti Waku Chiuta:
Kuŵerenga Bayibolo: Ezekiele 46-
48 (Mamin. 10)
Na. 1: Ezekiele 48:1-14 (Mamin. 4 pa-
mwenga kusikiya pasi)
Na. 2: Nchifukwa Wuli Titenere Ku-
chita Vinthu Mwauneneska Nyengu
Zosi?—Ŵaef. 4:25, 28; 5:1 (Mamin. 5)
Na. 3: Kumuka

ˆ
Wanthu wo Akamba

Kuti, ‘Mwe Ndi Bayibolo Linu’—rs-CN
peji 330 ndimi 1-4 (Mamin. 5)

Q Unganu wa Uteŵeti:
Sumu 64
Mamin. 30: “Vo Ampupuka Afumba
—Kumbi Ndichitengenji pa Umoyu
Wangu?—(Chigaŵa 1)” Nkhani ya
mafumbu ndi kwamuka. Gwiriskiya-
ni nchitu fundu za m’buku la Maya-
nkho a Zimene Achinyamata Amafu-
nsa, Buku Lachiwiri, peji 311-317.
Yambani ndi kukonkhoska mwakudu-
muwa fundu za mu ndimi yakwamba
ndipu pakumaliya konkhoskani mwa-
kudumuwa fundu za mu ndimi yaku-
maliya.
Sumu 88 ndi Rombu

Asani ampupuka afika pa ura,
atenere kusankha vakuchita vaku-
khumbika ukongwa. Kuti muŵa-
wovyi, gwiriskiyani nchitu ma-

fumbu yanga pakukambiskana
mutu 38 mu buku la Mayankho a
Zimene Achinyamata Amafunsa,
Buku Lachiwiri. (1) Kumbi lemba
la Nthanthi 4:26, lingawovya wuli
ampupuka kuti asankhi mwazeru
vinthu vo angazichita kunthazi?
(peji 311) (2) Kumbi nchinthu
wuli cho chingawovya ampupu-
ka kuti akondwengi pa umo-
yu? (Peji 312-313) (3) Kumbi ndi
mauteŵeti nanga ngo ampupuka
angachita? (Peji 313, 315) (4) Ku-
mbi imwi muwona kuti mungafi-
ska kuchita uteŵeti nuwu? (gwiri-
skiyani vithuzithuzi va pa peji
316-317) (5) Kumbi wampupuka
wangaja ndi vilatu wuli pa nkhani
ya (a) Uteŵeti (b) Kusambira Bayi-
bolo (c) Mumpingu. (peji 314)
(6) Kumbi Yehova watiŵatumbi-
ka wuli ŵanthu wo ŵe mu uteŵeti
wanyengu zosi? (

ˆ
Werengani

Malaki 3:10) (7) Kumbi ampu-
puka anganozgeke wuli umoyu
wawu wamunthazi? (peji 315-316)
(8) Kumbi Roberto wangukamba-
nji vo vingawovya wampupuka
kuti wasankhengi vinthu mwaze-
ru pa umoyu waki?—

ˆ
Werengani

Nthanthi 20:18, peji 316-317.
Yehova wawona kuti ampupuka

wo ŵe mu gulu laki mbakuzirwa.
Mwaviyo sabata yamawa tazamu-
kambiskana vo vingaŵawovya
kuti aluti panthazi pakumuteŵe-
te. Mukanozgeke kuzimuka mafu-
mbu ngo tazamukambiskana pa
Unganu wa Uteŵeti.

Vo Ampupuka Afumba
—Kumbi Ndichitengenji pa
Umoyu Wangu?—(Chigaŵa 1)



SABATA YAKWAMBIYA SEPTEMBER 24
Sumu 49 ndi Rombu

Q Sambiru la Bayibolo la Mpingu:
bt-CN mutu 12 ndimi 14-20
(Mamin. 30)

Q Sukulu ya Uteŵeti Waku Chiuta:
Kuŵerenga Bayibolo: Danyele 1–3
(Mamin. 10)
Na. 1: Danyele 2:17-30 (Mamin. 4 pa-
mwenga kusikiya pasi)
Na. 2: Kumbi Angelu Achita Vinthu
Mwalusu?—rs-CN peji 139 ndimi 2 mpa-
ka 140 ndimi 1 (Mamin. 5)
Na. 3: Kumbi Tingachita Wuli Kuti Ti-
leki Kukwiyisa Mzimu Wakupaturika?
—Ŵaef. 4:30 (Mamin. 5)

Q Unganu wa Uteŵeti:
Sumu 130
Mamin. 30: “Vo Ampupuka Afumba
—Kumbi Ndichitengenji pa Umoyu Wa-
ngu?—(Chigaŵa 2)” Nkhani ya mafu-
mbu ndi kwamuka. Pakukonkhoska
mazu ngakwamba kambani vo tingusa-
mbira mu Chigaŵa 1, kwa miniti yimo-
za. Pakumaliya wongani ampupuka wosi
chifukwa cha kwesesa ‘kukumbuka’ Ye-
hova ŵeche ampupuka. (Wak. 12:1)
Achiskeni kuti alutirizgi kuja ndi vila-
tu vakuteŵete Yehova pa umoyu wawu
wosi.
Sumu 91 ndi Rombu

Chifukwa cha masuzgu ngo ampupuka
achikhristu akumana nangu mazuŵa nga-
nu, gwiriskiyani nchitu mafumbu yanga
pakukambiskana fundu zinyaki zo zi-
ngaŵawovya kuti ateŵetiyengi Yehova pa
umoyu wawu. Kweniso pakukambiskana
mafumbu yanga, konkhoskani mo tinga-
gwiriskiya nchitu fundu zo tingukambiska-
na sabata yamala mu buku la Mayankho

a Zimene Achinyamata Amafunsa, Buku La-
chiwiri, peji 311-317.

Kujipereka ku Vinthu Vaŵakaŵaka
Pamwenga Kwaku Chiuta: (1) Kumbi
ampupuka achichizgika kuti aje ndi vilatu
nivi? (2) Kumbi lemba la 1 Yohane 2:17 li-
ngawovya wuli ampupuka kuziŵa kuti su-
kulu atenere kufika nayu pani? (3) Nchifu-
kwa wuli tikhumbika cha kopa kubatizika?
(4) Kumbi ndi vinthu wuli vo tingachita
kuti tibatiziki? Kuziŵa mo Mungako-
ndwe ndi Uteŵeti: (5) Kumbi nchifu-
kwa wuli ŵanthu anyaki akondwa cha ndi
uteŵeti? (6) Kumbi vinthu vinyaki vo vi-
ngatiwovya ndi nivi? (7) Kumbi ndi vi-
nthu wuli vo ŵanthu anyaki atopa uko-
ngwa kuphara kukambiskana ndi munthu
wambula kumuziŵa ndipu nchifukwa
wuli? (8) Kumbi tingamaliska wuli ma-
ntha ndi kuja ndi chiganga pakukambiska-
na ndi ŵanthu? (9) Nchifukwa wuli tite-
nere kusazgiyaku malusu ngidu mu
uteŵeti? Khomu la Uteŵeti Ndakuju-
lika: (10) Kumbi uteŵeti wa upayiniya
utovya wuli kuti munthu waluti pantha-
zi mwauzimu? (

ˆ
Waf. 3:16) (11) Nchifu-

kwa wuli anyaki atopa kwamba upayiniya?
(12) Kumbi ndi fundu za m’Malemba nizi
zo zingatiwovya kuti tileki kufipa mtima
ndi nkhani ya mo tingasaniriya ndalama?
(13) Kumbi ndi vinthu wuli vo ŵanthu
anyaki achita kuti asaniyengi ndalama za-
kujiwovye pa nyengu yo achita upayiniya?
(14) Kumbi munthu wangachita wuli asa-
ni wangafiska cha kuchita uteŵeti wanye-
ngu zosi?

Kuzirwa Kwakusambira Bayibolo
Pakutija: (15) Nchifukwa wuli titene-
re kwanja kusambira Bayibolo pakuti-
ja? Upharazgi Wapakweru: (16) Kumbi
kuchita mitundu yakupambanapambana
ya uteŵeti kungawovya wuli munthu
kuja walikondwa? Uteŵeti wa pa Beteli:
(17) Konkhoskani vitumbiku vinyaki vo
munthu wangasaniya chifukwa chakuteŵe-
te pa Beteli. Sukulu ya Bayibolo ya Aba-
li Ambula Kuto: (18) Kumbi ŵanthu wo
akusere sukulu yeniyi ayanduwa wuli?

Vo Ampupuka Afumba
—Kumbi Ndichitengenji pa
Umoyu Wangu?—(Chigaŵa 2)



SABATA YAKWAMBIYA OCTOBER 1
Sumu 53 ndi Rombu

Q Sambiru la Bayibolo la Mpingu:
bt-CN mutu 13 ndimi 1-7 ndi mabokosi pa peji 100, 103
(Mamin. 30)

Q Sukulu ya Uteŵeti Waku Chiuta:
Kuŵerenga Bayibolo: Danyele 4-6 (Mamin. 10)
Na. 1: Danyele 4:18-28 (Mamin. 4 pamwenga kusikiya
pasi)
Na. 2: Nchifukwa Wuli Akhristu Auneneska Aleka Ku-
chitaku Vamizimu? (Mamin. 5)
Na. 3: Kumbi Chiuta Waperekanga Wuli Ulongozgi
kwa Ateŵeti

ˆ
Waki Akali?—rs-CN peji 140 ndimi 2-3 (Ma-

min. 5)
Q Unganu wa Uteŵeti:

Sumu 80
Mamin. 5: Yambisani Sambiru la Bayibolo pa Chisulu
Sabata Yakwamba. Chitani chakuyeruzgiyapu cha mo
mungayambisiya sambiru la Bayibolo Sabata yakwamba
ya mwezi wa October mwakugwiriskiya nchitu masachi-
zgu ngo nge pa peji ili. Chiskani wosi kuti azigwireku
nchitu iyi.
Mamin. 15: Kumbi Tinguchitanji Chaka Chamala? Yi-
kambiki ndi wakuwonere uteŵeti. Konkhoskani so vo
mpingu unguchita chaka chamala cha uteŵeti ndipu ka-
mbani vinthu vamampha vo ungufiska ndipuso uwonge-
ni. Fumbani mupharazgi yumoza pamwenga ŵaŵi wo
angukumana ndi vinthu vakukondweska. Kambani chi-
gaŵa chimoza pamwenga viŵi va uteŵeti vo mpingu
winu ungagwiriyapu nchitu m’chaka cho chituza, ndipu
kambani masachizgu ngo ngangakuwovyani kuluta pa-
nthazi.
Mamin. 10: Masachizgu nga mo Mungagaŵiya Maga-
zini mu October. Nkhani yakukambiskana. Konkho-
skani chifukwa cho magazini yanga ngangakondweske
ŵanthu m’chigaŵa chinu kwa miniti yimoza. Pavuli paki
pemphani akuvwisiya kuti asachizgi mafumbu ndi ma-
lemba ngo angagwiriskiya nchitu pakukambiskana ndi
ŵanthu nkhani zakwamba zinayi za mu Nsanja ya Olo-
nda. Chitani so mwakuyanana ndi nkhani zakwamba si-
kisi za mu Galamukani! ndipu asani mweche ndi nyengu
sazgiyanipu nkhani yinyaki so yimoza ya mu Galamuka-
ni! pamwenga mu Nsanja ya Olonda. Chitani chakuye-
ruzgiyapu cha mo mungagaŵiya magazini yeyosi.
Sumu 85 ndi Rombu

Vakuchitika va mu Uteŵeti Wakumunda

Kwambiya mwezi wa May kufika July chaka chinu,
ˆ

wara wosi mu Ma-
lawi

ˆ
wenga ndi “Sukulu ya

ˆ
Wara a Mpingu” ya mazu

ˆ
wa 4 ndi hafu. Vo

asambira ku sukulu iyi viwovyengi kuti
ˆ

wara ayanjengi ukongwa mbere-
ri zo apaskika kuti aziphwere. (Mac. 20:28) Mwaviyo, tiwonga Yehova
ndi gulu laki pakuwovya kuti sukulu iyi yichitiki kwambula suzgu lelosi.
Kweniso titikuwongani ukongwa abali ndi azichi chifukwa chakupereka
vinthu vo vinguwovya kuti sukulu iyi yiyendi umampha m’dera linu.

˛ Mabuku ngakugaŵiya mu: September ndi Octo-
ber: Nsanja ya Olonda ndi Galamukani! Asani muwere
ku ŵanthu akunweka, alongoni buku la Bayibolo Lisa-
mbizanji pamwenga asani nkhwakwenere sinthani mwa-
kuyana ndi munthu yo mwasaniya ndipu mupaskeni
kabuku ka Vwiyani Chiuta Kuti Muje ndi Umoyu Wa-
muyaya pamwenga kakuti Vwiyani Chiuta ndipu ye-
sesani kwambisa sambiru la Bayibolo. November ndi
December: Apharazgi angagaŵiya timapepala iti: Ku-
mbi Yehova Ndiyani?, Kumbi Yesu Khristu Ndiyani?, pa-
mwenga Kumbi Mungayanja Kuziŵa Uneneska? Asani
munthu ngwakunweka, mulongoni po tisambiriya Ba-

yibolo mwakugwiriskiya nchitu buku la Bayibolo Lisa-
mbizanji, pamwenga timabuku takuti Vwiyani Chiuta
Kuti Muje ndi Umoyu Wamuyaya ndi Vwiyani Chiuta.
˛ Nkhani yachisanisani yapade ya pavuli pa Chiku-
mbusku, yazamukambika mu sabata yakwambiya April
1, 2013. Mutu wa nkhani iyi wazamupharazgika ku-
nthazi. Mipingu yo yazamuja ndi sabata yapade pamwe-
nga unganu yazamukamba nkhani iyi sabata yapantha-
zi yaki. Mipingu yingakambanga cha nkhani yapade iyi
pechendafiki pa April 1.
˛ Asani mwe ndi nkhani yamabuchibuchi yo mukhu-
mba kuti muziŵiski ofesi ya nthambi, gwiriskiyani nchi-
tu adiresi ya pa Intaneti ya Dipatimenti ya Uteŵeti yo
ndi, service�mw.jw.org.

Vipharazgu

Mo Mungayambisiya Masambiru nga
Bayibolo pa Chisulu, Sabata Yakwamba
ya Mwezi wa October

“Ndikayika cha kuti muziŵa kuti umoyu ngufupi
ukongwa. Kumbi muŵanaŵana kuti zuŵa linyaki ta-
zamuja ndi umoyu utali kweniso wambula matenda?
[Lindizgani kwamuka.] Wonani vo nkhani iyi yiko-
nkhoska.” Apaskeni Nsanja ya Olonda ya October 1,
ndipu kambiskanani fumbu lakwamba pa peji 16 ndi
lemba lo lilipu. Agaŵiyeni magazini, ndipu pangana-
ni kuti muziweriyeku kuzikambiskana fumbu lachiŵi.

34567 October 1
“Taza kuzikambiskana namwi chifukwa chakuti

ŵanthu anandi afipa mtima ndi vinthu vambula uru-
nji vo vichitika m’boma ndi pa nkhani za malonda.
Kumbi muŵanaŵana kuti walipu yo wangamaliska
suzgu ili? [Lindizgani kwamuka.] Awonani vo Yesu
wazamuchitiya ŵanthu wo akumana ndi masuzgu
ngenanga pa lemba ili. [

ˆ
Werengani Sumu 72:12-14.]

Magazini iyi yikonkhoska mo vinyeda vazamumaliya
pambula kuswera yapa.”

!"#2 October
“Apapi anandi akhumba kuti ŵana ŵaŵu asambiri
umampha. Kumbi muŵanaŵana kuti ŵana wo amali-
za sukulu mazuŵa nganu mbakunozgeka kulimbana
ndi masuzgu nga pa umoyu? [Lindizgani kwamuka.]
Wonani vo Bayibolo likamba pa nkhani ya kuzirwa
kwa kuziŵa vinthu ndi kusaniya zeru. [

ˆ
Werengani Wa-

kutaula 7:12.] Magazini iyi yikonkhoska fundu zi-
nkhondi zo zingawovya ŵana mo angachitiya uma-
mpha ku sukulu.”

Masachizgu nga vo Mungakamba

